
 كتاب نوم : دځنګل ځناور د

  (( يوسفزىليكوال : اجمل ))اټك

  ديزاين : دفتربت شكنان او كمپوز

  چاپ شمير: پنځه سوه ټوكه د

 خپرندوى : وحښى كولتورى ټولنه

  دغوايي اومه 1831نيټه : 

  دخپريدوحقوق : پرته له لاس وهنې يې هرڅوك خپرولاى شي

  دويم چاپ

 دهلال ياسيني نه مننه

دافغاني تاريخ هغو سپيڅليو اتلانوته چې په درندو بمونو يې دتن غوښې باد،باد شوې خوترپايه يې غليمانوته خپل 

  .سرونه كښته اولاسونه پورته نه كړل

 

  خوټيټ شوى چاته نه دىداسر ربه مات شوى )

 ( پنځه وخته يې تاته په محراب كې راولم

 : منن ليك

له قدرمن اودرانه استادرفيع صاحب څخه دزړه له كومې مننه كوم چې دغه كيسه ګۍ يې ولوسته اولازمې لارښوونې 

 . اوپيرزوينې يې راباندې وكړې

 

دامينه ئې ښيرازه اوسمسوره اوسه . * ارواښاد پوهاند دګران اجمل جان مينه اوپښتنو پوهانو سره دقدروړده . 

 صديق الله رښتين *

په اجمل كې ملي دردشته اوهمدغه درددى چې دى سوچه ليكل كوي نه دشهرت اومادي مطلب له پاره : لكه 

يوه دانه غنم چې په خاوروكې نه وركيږي بلكې شين اوپه لسګونونوري دانې هم ونيسي داسې داجمل استعداد 

 م په رزغونيدودى * اجمل خټك *ه

باور دى چې دپښتو سبابه دګران اجمل له څپانده استعداد اومينې نه ډيرې پيرزوينې اولمانځنې ترلاسه كړې . 

 * استادحبيب الله )رفيع(

اجمل يوسفزى دپښتوبا استعداده ځوان ليكوال، ډيرباتربيه اود ښواخلاقو خاونددى، زه يې وجودكې 

ينم. اميدلرم چې دده استعدادبه غزونې وكړي زماپه عقيده داجذبه په كي ده زمونږ فرهنګ ته ډيرصلاحيتونه و

 به ډير ستركارونه وكړي. * سرمحقيق زلمى هيوادمل

كامې دعلم ،ادب اوسپين ږيرتوب له حيثه ننګرهار ښائسته كړى. مرحوم موليناخادم كامه يونان ګاڼه ،ددې 

ځوان غړى اجمل دىزه يې استعداد، پښتو نواله اوايماندارى ستايم ، * اولسي يونان ديوې لوې اودرنې كورنۍ يو 

 مشرحاجى فقيرمحمد)بايزى( *

اجمل يوسفزى له پښتو سره سياسى مينه په وينه كې راوړې اودچاخبره په ميراث كې ورته پاتې ده. خودپښتو 

 * (ې دي * استادمحمدا صف ) صميمادب فرهنګي پيريان پرې دموليناخادم اوشهيدشفيق دكامې د)قافه( راغل

اجمل خوندورنشرليكي .شعرهم وائي خولږ،قاطع ، سپيڅلى اومغرور شخصيت لري ، ادبى اوسياسي سرګرمي ورته 

 سكون وركوي ، * استاد غلام عمر يوسفزى *

 لومړۍ خبرې

 هيڅ ونه ويل ما راته هرڅه هرڅه وويل خو تا

زموږ په ګران هيواد تيرشول اولاتيريږي، ګمان نه كوم چې دنړى په تاريخونوكې په داڅه دپاسه دوه لسيزو كې چې 

يې بيلګه پيداشي، ټولورنګونوپه كې خپل خپل رخت وښوده اوهغه څه چې دنه كولو اونه ويلووپه كې وشول اوويل 

شنه شول او شنه شول، قانون اودانسانيت لوړ مقام مات شو دمادي ګټو له پاره اوراواوبه يوځاى شول ،سره ټول 

بياټول سره شول اوپه پاى كې همدغه مركب په افغان مسلمان اولس هغه څه وكړل چې په يوه څنګله كې به هم نه 

وي ترسره شوي او ښايي په دغه ليكنه كې ترې دحيواناتوكړنه هم ښه وي. خودغه غيرتي اولس داهرڅه واوريدل، 

  .ې ناست دى ، داټول يې له څښتن تعالى سره مخ كړي ديوليدل، وزغمل اولاتراوسه هم پټه خوله لاس ترزن

  . زموږ باوردى چې حق تعالى به ظالمان داولس په وړاندې ژركوز ګوري كړي

 

 په درديدلى زړه

 ستاسې خوږمن ورور ) خاورې اجمل (

 لابه ډير ګلونه واشي په داباغ كې

ې ماهغه ليدلى ،لوستلى اواوريدلى دى نودژوند زه ګران اجمل يوسفزى له دولسو كالو راهيسې پيژنم څومره چ

پرهرپړاوكې مې بريالى موندلى دى ، اجمل په خپل لږعمركې دومره ډيركاركړيدى چې ډيروهغو خلكوچې دشهرت 

لوړوپوړيو ته هم رسيدلي دي نه دي كړي ، دى په يووخت كې اديب ،د ليكوال ، شاعراوژورنالست هم دى 

، دملي خدمت ترڅنګ يې ترډيره حده دخپلې سيمې اوولس خدمت هم كړيدى،  اودسياست بې كچه مينه وال هم

دهيواد دننه اوله هيوادڅخه بهربه داسې پښتوخپرونه نه وې چې داجمل يوسفزى شعراويا نثردې په كې خپورشوى 

نه وي ، داسې كلتوري اوسياسې ټولنې به هم كمې وي چې دې دې په كې ونډه ونلري دوخت په نبض پوه 

ايطوپه نزاكت خبردى ، په پيښور ، جلال ابباد، كابل ، كندهار، بلخ ، اوهرات كې خوزه دده دمطبوعاتو اودش 

هڅواوهلو ځلو عيني شاهد يم ، اجمل خپل مطبوعاتې اوسياسي هويت ښه وځلانوه اوښه پرمخ ، ولاړ حمزه بابا )رح( 

يله څوپاتې وې خواجمل هغه دى ترننه دپښتو وايي چې شاعران دپشه كال دمچانو په څير دي چې په ژمي كې ترې ا

  .ادب په ابسمان ځليږې اوپه راتلونګي كې هم ترې نهيلي نه يو

اجمل يوسفزى دهيوادپه انقلابى شيبوكې دملت خواونيوه ، همدلته برى دشعوراوالهام پرښتو خپلې همايونې وزرې 

 ه ، وغوړولې اودجهاد مورچل يې په خپلو له وياړه ډكوزمزمو تودوسات

اجمل نوښتګر اوبريمن ځوان دى ، دتخليق ځواك يې پياوړى اودكار استعداد اوانرژي لري چې كله دادب په ډګركې 

يې تراوسه څوټوكه اثار ټولنې ته وړاندې كړي دادارى په ډګركې هم دبلخ پوهنتون درياست په څير مهم اوكاري 

پالنه اوپوښتنه كې يې هم بريالى دى ، ژوند يې دنورو  پوست پرمخ بيولى شي. داجمل داړيكو دايره پراخه ده خوپه

ډيروافغانانو په څير له لوړو او ژورو ډك ، ټول څپې څپې او مداوجذر دى ښايې دژوند ژوند به يې په همدې څپوكې 

  . وي

 (( موجيم كه سكون ماعدم ماست))

نم دهغه دپنځونې ناوې لاپسوللې زه په داسې حال كې چې داجمل دفن اوهنر دښاپيرۍ ځواني اوښكلاتانده وي 

  .غواړم

 

 درنښت اونمانځنه

 محمدحسن حقيار

 هه . ل 1 – 2 – 31م  1 – 5 – 2 – 2

 چغه درد اجمل اټك د د

ماته اجمل اټك يوسفزي يوه مسوده راكړه چې زه پرې څه وليكم ماچې دده دقلم ، زړه اوذهن داتخليق اولوستو نوپوه 

افغان زلمي په حيث يې دخپل هيواداوسنيو پيښو ،غم ، درد ، فكر او نظرملي وطگني شوم چې دنن وخت دحساس 

زخمونو اوارمانونوته دالفاظو جامه وراچولې ) ورابغوستلې ( ده ، دفن نقادان به ورته كومه نامه وركوى يانه وركوي زه 

كومه خونړى لوبه اوشوه اولاكيږي  په هغې بحث كښې پريوتل نه غواړم زه صرف دومره وايم چې دده او زما په هيواد

) لوئى خداآ دې زرختمه كړي ( دهغې ژوبل احساس اوتريخ ژوند تاثريآ دبرداشت دحده وتلآ دآ نوبې اختياره دزړه 

بړاس اودفكر تاوونه يآ ،په دې مسوده كښې بيان كړې دي او داسې نقش ئي ترنه سازولو كوشش كړې دى چه لكه 

ن خون خوارشوى دى نن دافغانستان دخارې هريو داحساس ،شعوراوقلم خاونددخپل معاشه ځنګل شوي وي اوانسا

دې لرغوني وطن شخړي اوپيښې دهور طوفان اودوينو ډنډونه په خپل خپل بيل بيل انداز كښې داسې بيانوي چه 

پل خپل زړه لږ څه يخ كړي اوددې هرڅه دذمه وارانسان سترګې اوغړوي ، اټك هم دغه كوشش كړى دى اوپه خ

خيال داهرڅه دانسان عمل منلوته تيارنه دى ياانسان ته وايې چه دادانسان كارنه دى دادځنګل دځناورو ) زمرو ، 

پړانګانو ،ليوانواوګيدړانو ( دخونخوارۍ اوبيوقوفۍ چارې كيدى شي اودغه شان داژوبل ، غمژن ، دردمن، حساس 

  ه وركوي چه )داڅه كوئ (اوغصه پښتون خپلې نننۍ معاشي اوانسانيت ته په مخ سپيړ 

مادامحسوس كړه چه داجمل داتحرير ديوداسې ماشوم دډيرزخمي مجبورشعوربې واكه بې اختياره ساده چغه ده 

چه هغه كور كښې وهل ، وژل ، لوټل ، په وينو لمبول لمبيدل ، په هور سوزول ، سوزيدل ويني اوددې نظرپه ليدويې 

 شي نودخولې نه ناڅاپه څه چغه مغه اوباسي چې څوك ددې خونړي د درد اوغم ويري اوخفګان جذبات طوفاني

شيطاني منظربنولو ته توجه وكړي دغه وخت داسې ماشوم سره نه وخت وي نه پوهه نه الفاظ خودخولآ نه څه 

  اوباسې اووئيل غواړي چه داڅه كوئ ؟ ولآ كوئ ؟ مه كوئ؟

چه د) ځنګل دځناورو( دا دزوراوفريب دا دسيسآ  –ي دليكوال زړه اوذهن،لكه زما اوستا اودهرافغان، دا غواړ 

زرختمې شي ، نو خپل داتحرير په دې ختم كوي چې دزخمي زمري ) زغم تمام شو( اوپه دواړو) ټولوځناورو( ئې 

  .ورغړم كړو

چه ددنيا په مخ دجنت هسي هيواد، اونجيب اولس دهرسړى  –خداآ پاك دې زرهغه وخت راولي  –ولآ زه وايم چه 

  . اودشيطان انسان دزور ،مكر اوفريب نه محفوظ اوپه امان شي –سازشي خور 

 

 اجمل خټك

2 .... 2 – 4 – 21 

 ځنګل ځناور(( داجمل او ))

مخكې مې دهيواد ځوان هڅانداوپياوړى ليكوال اوشاعر وروراجمل يوسفزى دازمښت ډولۍ ، په نوم دكيسو ټولګه 

مهال مې يوسفزى په ذهن كى ديوه رياليست شاعر اوليكوال په حيث  او) رڼې اوښكې ( شعرې ټولګه لوستې ووهغه

انځوراوه ،او كله چې پروسږ كال همدامهال راته يوسفزى صاحب دخپلې لمړنۍ ليدنې په ترڅ كې وويل داځل يې 

ويلاړكړى دى چې يوسمبوليك اثربه ليكي اودااثر به زمونږ ددغې څوويشت كلنې غميزى دپيل دځينو لاملونو 

  : ځور وي كه رښتيا ووايم په څو دليلو نو مې باور نه راتهيوان

لمړى داچې يوسفزى ډيرځوان اودلږې تجربې خاوندو دويم داچې كه څه هم په دې وروستيو وختونوكې له بد مرغه 

زمونږ ځينو ، ځينو ايله دګوتوپه شمير ځوانوليكوالو كې سمبوليزم ته كږون پيداشوى دى، اوپه دې برخه كې يې 

  لنې ته ډيرښه اوديادوړ اثار وړاندې كړي دي خوبياهم اوس اوس په پښتوژبه كې سمبوليك اثارټو 

دګوتوپه شمير دي چې داخپله يوه ستره ادبي تشه ګڼلاى شو ښائي يولامل يې هم داوي چې زمونږ په ادب كې 

تونزمن ى نوځكه به ليكوالوته سسمبوليزم يوه نوې ښكارنده ده داخوښكاره ده چې دليكوالو هم ورته نوى پام اوښتى د

 هم ښكاري ، 

اوبل دليل يې داوچې ښاغلي ليكوال ، مخكې له دې څخه كوم سمبوليك اثرنه وخپور كړى اوكه كومه سمبوليكه 

 ليكنه يې كړي هم وي نومانه وه لوستې اودغې لارې ته يې ډيرنوى اوتازه دمه رادانګلى و، 

وليك اثرراته راوړچې دادى ستاسو په لاس كې دى يوسفزي نه يواځې خويوكال وروسته يوسفزي صاحب خپل يوسمب

 داپه زبه ورسوله چې سمبوليكه ليكنه هم كولاى شي بلكې په دغه ډګركې ښه تورزن هم دى ، 

 اوزه دښاغلي دامقام دخپل سمبوليك ادب دغنا لپاره يوښه زيرى ګڼم اوترڅنګ يې ستايم ، 

ل زمونږ دڅوويشت كلنې نادودې دپيل دځينو لاملونويوښه اوپرځاى انځور ) دځنګل ځناور( لكه مخكې مې چې ووي

 دى ، 

 لكه ګيدړڅرنګه اوولې دې ته هڅيږى چې ليوان اوپړانګان بايد يوبل سره لاس اوګريوان كړي ، 

زه نه غواړم چې دليكوال په دغه ښكلى اثر ډيرې خبرې وكړم خودومره وايم چې په دغه اثركې دليكوال ژبه ډيره 

 خوږه ده په تيره كله چې زمونږ دكليوالي اصطلاح ګانو اومتلونو مالګه ورسره ګډيږي نولايې خواږه ډيرشي ، 

ليكوال هڅه كړې چې سمبولونه پرځاى اووړوكاروى لكه دګيدړ سمبول اودهغه كركټر چې داپه خپله ډيرپرځاى 

  . راغلى دى خوځينې وخت ليكوال نه ځينې سمبولونه تتيږي

بله داچې دكيسې پيل ته كه راشو نو كه دكيسې پيل ددريو پتنګانو له الوت نه شوى واى دابه ډير په زړه پورې 

اوشكلى پيل و، داځكه چې دپتنګ ، مځكې ، لمر ، وريځ اوګل ترمنځ مخكينى بحث كه څه هم ډيرښكلى دى خوبياهم 

 ړى بحث دى ، ددغې كيسې دهدف سره هيڅ ډول تړاونلري اوداپه خپل ځاى يوځانګ

خودا دوه نيمګړتياوې داسې نيمګړتياوې دي چې دكيسې دښيګڼو سيورى پرې اوچت ښكاري زه ښاغلي ليګوال ته 

ددغه په زړه پورې اثردخپريدو مباركي وايم اوهيله لرو چې په راتلونكي كې هم ښه اوغوره اثارټولنې ته وړاندې 

  .كړي

 په همدې هيله

 درنښت

 عارفه عمر لور

 پيښور ارباب روډ 24 / 4 / 2 00 2

 

وونو همدې لارښ ليك په ترڅ كې داسې لارښونې كړې دي چې البته د يو راته د ناګار فاضل استاد ښاغلى درانه او

 له مخې مې ځينې توري ترې ويستل ، 

  ! ګرانه اجمله

  – كيسه مې ولوسته

په ښه روانه اوله فن سره په مناسبه ژبه ليكل شوې، دخپل نوعيت له مخې بشپړ نوښت لري، ز ما په فكر په 

 پښتوادب كې داسې ليكل ندي شوي اوياماندي ليدلي ، 

هغه څه چې پدې اثركې دډيرراښكون لامل ګرځي ، هغه دولسي ويناوواومتلونو پر له پسې اوډون دى ، چې پرې 

  . ره په ذوق تړلي شوي اوارتباط وركړل شوى لكه كومه ښكلې مسلسل غزلاستناد شوي اودوم

 كيسه ړومبۍ ډيره سمبوليكه اوبياورو،ورو پردې څيروي

  .ښكلي پاراګرافونه هم لري ، لكه داوبو پرمخ نقشې ،يا ، ګل بې لمره نه غوړيږي

 توبه دواړه دلبره وعده زما ستا

 ابب نه لري وثوق لكه نقش د

 ،هيركې خو له شعره هم جامې وتې ديتروه ولګيده هغه بربنډه ژبه ده كه څه هم په اوسني ب ما چې پرهغه څه  خو

 ناګار(. ستا د لاتخليقي نوښتونو په هيله )ابيلګى ......

 لمړۍ برخه

ا كړې ر په يوه ځنګله كې يوډير ښكلى اوتازه ګل و. يوه ورځ دې ښكلي ګل له ځانه سره وويل دادومره ښكلا ماته چا 

 .ده ؟ هرڅه فكر به يې چې كاوه ځواب يې نه شو موندلاى

   ددې لپاره چې پوه شي، له ځمكې يې پوښتنه وكړه : ته پوهييږې چې داښكلا ماته چا راكړې؟

  .ځمكې په ډيرې ځان ښودنې اوغرور ځواب وركړ: ښكاره خبره ده چې مادركړې

  ګل : اوهغه څنګه ؟

ه خپله غيږه كې ځاى وركړاوپه دې سپيرو خاوروكې مې ستا پالنه وكړه او دې ښكلا ځمكه : ماستايودانه تخم ته پ

  . او ځوانۍ ته مى ورسولى

ګل : وموسيده اوله ځمكې يې مننه وكړه مګر په دې پوهيده چې ښكلادې نه ده وركړې اويواځى يې په خپله غيږه 

  .كې رالوى كړى دى

رښتيا وويل ځمكې يواځې تاته ځاى دركړى، پالنه اوښكلا مادركړې، نه وريځي له ابسما نه و غړمبيدې : او ګله تا 

  . ګورې چې هره ګړۍ درباندې اورم مخ دې مينځم اوتازه كوم دې

ګل له ځان سره فكر وكړ اوويې ويل : وريځ رښتيا وويل مګر كله چې يې په خواكې زيږو، شاړو او بدبويه وښو اوكبلوته 

ته رښتياوايې نوولې دغو زيږواوشاړو ته ښكلا اوخوشبويي نه وركوې ( وريځ بې ځوابه  پام شو وريځ ته يې وويل: ) كه

  .اوچوپ شوه

 :په دې وخت كې چې داټوله كيسه لمراوريده غږيې وكړ

  .ستاپه مخ كې زماوړانګې دي ځكه دومره ښكلې يې ، ګل ويل ته خومې كله، كله سيځې اوستادلاسه مړاوى يم

  .لمرهم خوله پټه كړه

  .يبه لاتيره نه وه چې پټنګ راغى اودګل پرمخ كښيناستش

  :ګل خپله پوښتنه له ده هم وكړه

  پتنګ : وخندل ) ښكاره خبره ده چې داښكلا چادركړې؟

  ګل : په يوه ساوويل : ووايه ، ووايه ؟

  . پتنګ : لوى اومهربانه څښتن

  ګل : دابې ډوله نوبيا چاپيداكړي؟

پيداكړي ، ته يې دمينې او محبت له پاره شين كړى يې اوهغوى يې د دوائي او د  پتنګ : هغوى هم څښتن تعالى

  .نورودخوراك له پاره

  .ګل ايله خپل ځواب پيداكړاوله پتنګ نه يې مننه وكړه

  مګر ليوه بيا په دې خبرونه پوهيده چې چاپيداكړى، دڅه له پاره پيداشوى اوڅه بايد وكړي.؟

  . ډكيدواو تشيدوپوهيده اوبس شپه اوروځ يواځې دخپل نس په

خوګيدړ يوه ورځ وليدل چې ) درى پتنګان چې يويې ژيړ، يوسپين اوبل سور ويوځاى والوتل اوپه يوه خوله يې ترانې 

  :ويلې چې دباران څاڅكې شول درې واړه دژيړګل خواته ورغلل ژيړ پتنګ پرې غږكړ

  پاڼوكې ځان پټ كړو.....؟ اى ژيړه ګله ! موږپريږدې چې دباران له څاڅكو نه ستاپه

  . ژيړګل : يواځې ژيړدې راشي

بيادريواړوالوت پيل كړ اوسور ګل ته ولاړل هغه هم وويل ) يواځې سورته پناه وركولاى شم ( ، بيا دريواړه والوتل 

  اوسپين ګل ته ولاړل

  .دي سپين ګل دريواړه په خپلو پاڼوكې پټ كړل. او ويې ويل ماته ژيړ،سوراوسپين ټول يوشى

  ............. بيانو ګيدړله افسوسه سروښوراوه چې په پتنګانو كې هم دومره يوالى شته خوپه موږكې

هم داورځ شوه دګيدړانو مشربه تل دځنګله په يوغاركې پروت اوفكربه يې كاوه چې په دا دومره لوى ځنګله كې 

وي اودهغوى په پاتې شونو به دخيټو دوزخونه  دوى ولې دومره بې برخې ، خواراوذليله دي. ترڅوبه دنورو لاسپوڅي

 .ډكوي

دورځونه يوه ورځ وه كيدړلادهمدې انجړې سرلټاوه چې دځنګل بادشاه ټپي په غارورننوت. كيدړچې زمرى په 

سرووينوكې ليت پيت وليد . واراوپاريې خطا اواريان دريان شو اولكه دشوې پاڼه په ريږديدوشو. ګمان يې كاوه چې 

ې دسياسي فكرنه خبرشوى وي په درنګ شيبه كې بيرته لږشانتې سااوصورت شواو دځان سره يې ويل ګوندې پاچاي

  .چې ماخوتراوسه خپل فكر له ځانه سره ساتلى اوهيچاته مې دپاچاپه خلاف سياسيى شعورنه دى وركړى

ې وويل ګيدړته يخاموشي لوى كمال دى په همدې لنډو شيبوكې زمرى دګيدړخواته رانږدې شوترڅنګ يې پريوت او 

) غره كې مې په ښكارپسې ځغاستل چې له ګړنګه راپريوتم . څرمن مې څوځايه شكيدلې اوګمان كوم چې هډوكي 

مې هم مات وې ايله په شواخون مې ځان تردې غاره راورساوه .مرم نه پاتې كيږم ته زرلاړشه اوبچى مې راخبركړه 

ه ساوچليده اوشكريې وويست چې زمرى يې له سياسى فكره چې وروستى ديدن او خبرې ورسره وكړم. ګيدړكې ايل

خبرنه وفكريې وكړ ويل يې همدادې وخت دى يوه شيبه هم ضايع نه كړې ګوره بيابه لاسونه مروړې اووخت به تير 

  .وي،ښه طلايې چانس دى

ټې بې ګله خوشۍگ يې دوه، دوه اچول ټول ملك راته ميدان دى. سروخت دى په تلليو اوبوپسې بيل اخستل 

  . كاردى. ښه فكر پكار دى چې سبا ارمان ونه كړم. پاچاخوهسې هم فيصله دى

  .له دغه لنډكي فكرنه وروسته يې بيا غارته وكتل پاچابې هوشه اوويده شوى و

ګيدړدغار خو له ورو، ورو په لوټو، ګټو پټه كړه اوپه پوره دقت او فكر روان شو،چې څه بايدوكړې دخوښۍ 

وكړ خدايزده څه يې كرل اوريبل په زړه يې تيريدل ، چې بې زړه خلك هيڅ وخت نه بريالي كيږي. يوداړچينګى يې 

دځوانۍ ژوندبايدغنيمت وګڼل شي اوتنبلي خودټولو بدبختيو مورده كله به يې ويل خپل راز له ځانه سره وساته 

 .و په خوازين كړبيايې ويل دګور شپه خوهسې نه هم په كور كيږي نه اود خپل فكر ابس يې دليوان

دليوانومشر ته په ډيرې عاجزۍ اوكمينۍ لاس په نامه ودريد. زموږد خوارانو بيوزلانو اوبې كسو مشره زموږ 

غمخواراو دسترګو توره اوبيايې خوله نوره هم پسته كړه )) له تاقربان شم (( زموږدسرتاجه ، موږدى بې له تانه شو . 

درزق وسيله ياستئ كه ستاسې پاتې شونې نه واى زموږ دتومنې ټغر به موږ خوتل ستاسونمك خوړلى ، تاسې زموږ 

وختي ټول شوى واى اوريدلي به مووي چې دتمه كوونكي په غاړه مرييتوب رسۍ پرته وي . موږ خوتل ستاسې غلامي 

د يو. ندسرپه سترګومنلې . موږ ته مومورويلي )) دليوانوتل احترام كوئ هغوى ډيرزړه سواندي اوموږيې تل احسانم

  .زه دموروينا اوستاسې ښه نه شم هيرولاى

  .وايي دخولې اوزړه ويناچې يوه شي نويارانه ترې جوړيږي اوزړه چې مين شي ښايست نه غواړي

مجبوره يونن ځكه پاچاصيب ستاسې خواته راغلم . غواړم چې پس له دې خپل فكرونه سره يوځاى كړو اوداسې يوه 

  .خلاص شو بياموږ پوهيږو اودځنګله پاچاهيلارپيداكړوچې دنورودغلامۍ نه 

ليوه دګيدړدې نااشنا خبروته غوږ ، غوږ اولاس ترزنې ناست ود)) پاچاصيب (( په ټكې سره يې ټكان وخوړ خوله يې 

  .جوړه كړه چې ګيدړته څه ووايىخو ګيدړخوله نوره هم چينګه كړه

زموږ دردمن اوميړنيه ! اصلي اومهمې خبرې نه  ګيدړ :ته به وايې چې څنګه په وړه خوله دومره غټې خبرې كوي

  . راځم

څوورځې كيږي چې دځنګله مستبد، بوډااوځان غوښتونكى پاچامړشوى ، مادمشرانو نه اوريدلي دي چې خپل سرپه 

 خپله نه خريل كيږي . په اتفاق اويووالي هرناشونى كارشونى كيږي، 

زه وايم دغه منصب تاسي سره ښايي اواصلي وارث هم تاسي لوړهمت غرونه سوري كوې اوديوه لاس نه ټك نه خيژي 

ياست ځكه چې په موږ غوندې خپلو كشرانو ډيرترحم كوئ موږ خوستاسي سره يو، پاتې شول دانورواړه دوى هم څه 

نه شې ويلاى موږ چې ستاسې په خدمت نه شميږو نور به ولې بغاوت كوي اوكه چاوكړ بيانو پيريانوته غزنى څه 

  . به يې ورك كړوچې څوك يې په بوى هم پوه نه شيدى داسې 

  .تاسې خوبه اوريدلي وي چې وايې دډيروامساديوه پنډكيږي،خبره ديووالي ده غږوكړه موږ ټول ترتاقربان يو

ليوه هم فكرواخيست، لومړى يې پرزړه شول چې دخپلې بړستنې سره پښې غځول په كاردې. دفيلانو سره ټانټې ژول 

  .داسې ښكاري چې دپاچانوم ترې هرڅه هيركړلسخت كاردى . خو 

ليوه ، دګيدړمشورې خوپه رښتياراته دزړه سوي ښكاري ښه فكريې وكړ كږې خولې خوپه سوك سميږي ، دانورټول 

  .خو پريږده ، پړانګ خانه خراب سره به څه كوو. هغه خو موږ يوه شيبه هم نه مني

 مارپټ چيچل كوي هسې نه چې دګېدړمينه دخره لته نه شي بيايېبيابه دګيدړپه يارى شكمن شوويل به يې دايلني 

وويل دغور وړخبره خوده ښه موقع ده نور لكه چى موږ دغلامۍ نه خلاص شو دبخت پچه مو ختلې ، رښتيا كه داټول 

لږه كي په موږ پسې ودريږي پاتې يو پړانګ شودهغه به هم څه چاره ، ماره وكړو.هر كارپه ميړونوكيږي 

ركي به څه نيت بدوي ، توكل نر دى اونديښنه ښځه هرڅه چې راپيښ شول له پيښې خوبيا تيښته نه دګيدړخوا

  .وي

  . بيا ليوه په ډيردرناوي ګيدړته له دغې همدردى او غمخوارۍ له وجې كورودانى ووايه

وږ ستاسو په م ګيدړ: ) هم سروښوراوه ( نه نه صيب داڅه مانه نه لري كه موږ له واقعيت نه سترګې پټې نه كړو

 ډير حقونه شته چې هغه په داسې وړو ، وړو منډو ترړو باندې نه پوره كيږي، 

 داخو زموږ خپل دګټې كاردى ټول په يوه كشتۍ كې سپاره يو، 

صيب باور وكړئ چې تيره شپه مې په خوب كې عجيبه شيان ليدل، اوله دې سره چوپ شوه اوددې سره دليوه 

  . سودانوره پسې زياته شوه

  ليوه : تاسې ونه ويل چې څنګه خوب موليدلى ؟

  ګيدړ : يوعجيبه اوډيرنااشنا؟

 په دې وخت كې يوه ډ له ليوان نورهم وارخطاراغلل اود مشرسره وپسيده دګيدړپه كونه بيا ټنګارشو ،

لاړې په  ه چېوايي چې دغله ځاى په غره كې نه كيږي ، واراوپاريې خطاشو، سم له واره يې بيا په زړه كې تيرشول لك

كې دكم عقلو ياري دخره سوارلي وي . يوځل يې ګڼلي وه چې دميړْه يوه ميړانه تيښته ده بيا يې ويل چې دغيرتي 

(c) ketabton.com: The Digital Library



14 
 

Download from: ketabton.com 

مرګ تل دبې غيرتو دلاسه وي ، اوس خوكيوتى يې ژريې خپل سااوصورت سم كړ ځان يې په دې ډاډه كړچې له 

ړي ، دشوقدرشپه په شوګيرليداى شي ،په دي لاره كې غلامۍ ابزاديدل اوقدرت ته رسيدل خوډيره سرښندنه غوا

  . خوهره څه راځي اوس خو په سين راګډشوى يم اوسرمې په لاس كې نيولى

  .مشرته يې ځان بياديوډيرنږدې خواخوږي په شان نږدې كړاو پوښتنه يې وكړه

  ګيدړ : خيرت خودى څگنګه بې چورته شوې جناب ؟

  . ليوه : خيريت خونه دى

  . يې له يوه ساړه اوسيلي وروسته خبره پيلو له ګيدړبياپه ځان وخوړهترڅوچې 

  ! لكه چې خبره په تاكې وي ياپيره استازه

ليوه : ) اسويلى وكړ ( هغه څوك زموږ دوست دى چې موږ ته سمه لاره ښايي له تاڅه پرده ته خوزموږ دوست يې 

  .دوى راته يو نوى اوخواشينونكى خبرراكړ

  ه جنابه ؟ګيدړ : هغه څنګ

  .ليوه : زموږ يوډيرزړور اوغاښور سرلښكرى ملګرى چاوژلى دى

ګيدړدمكريوڅوويش اوواى وكړه تندى يې تريونيولى واوپه زړه كې يې له خوښۍ ګوړې ماتولې ويل يې ماموته بيادې 

ان خوار موته اوس خو له ټولو ښه شوه تنورښه ګرم دى څومره تيل چې پرې شيندې همدايې وخت دى. تل موموږ 

  .داړلي يو واروكړئ دعمرونو كسات به اخلم دزرګرسل اودابهنګريوزه به موهم خوښ شم

  .ګيدړ : جناب ! زه خوهمدغه غم ژاړم چې ولې دومره تيري په موږ خوارانوكيږي

  .ټول ليوان يې ښه ځان ته ځيركړل

واري مووكړي وهى ، ټكوي اوابن ددې په ځاى چې دغه ظالمان په موږ لورونه وكړي دكور ډوډۍ اهل اوعيال غمخ

  .وژني مو

  ليوه : ) بياليوه نوروته مخ كړ( څه وكړو؟

  . ټول چوپ ناست وو. له لږې چوپتياوروسته

  يوه كړه: څگه چې تاسې واياست، غوښتل يې چې نورڅه هم ووايي خو ګېدړته يې پام شواودنورڅه ويلويې ډډه وكړه

  . ډه اوګني ، دګيدړاو ليوه دوستى ناشونې دهپه ځينو ګيدړښه نه لكېده پوهيدل چې ه

  . اوګيدړبياټول ترسترګولاندې څارل

  :يوه بيا كيدړته مخ كړ

  ستاسې څه نظردى څه كول په كار دي؟

ګيدړچې يوه څه نقشې داوبو پرمخ جوړولې اوورانولې اوس ددوى په بې عقلۍ يې ښه باور پوخ شوچې نقشې يې 

  .پرمخ دي اوژربه عملي هم شيداوبو پرمخ نه بلكې دكاغذ 

ګيدړ : له موږ خوتاسې په دې كارونو ښه پوهيږئ خونن يوه مشوره زه دركول غوړم ښه دى چې دانورهم ناست دي 

موږ خواران به تركومه ذليل يوڅه غورې به كوم موږ خوهيڅ نه شو كولاى مګر تاسې ،يوقوت ياستۍ لمرپه دوه ګوتو 

  .نه پټيږي

  نه هغه بيله خبره ده اوس خوموږ هم درسره ولاړيو ترڅوبه تورته سپين اوسپين ته...اخرتركومه كه څوك مومني اوكه

  .زغم اوصبرباور وكړئ ) په يوڅه ژړا( نورمودصبر كاسې ډكې شوي هره ورځ په ويراوغم شپه كوو

  .ولاى شوپه كومو چې مولاس بردى خوټول له موږه ويريږي او له كومو سره چې موزور نه رسيږي نوڅه ك

ګيدړ له ځان سره ويل ترڅوچې رښتياراځي درواغو به كلي وران كړي وي اوغږيې كړ دقوم سپكه خولوخې غوښتې 

وه چې سريې په اوبوكې وچ شو،تاسې لوى قوم ياست يوهمت په كار دى هيڅوك به مخه ونه نيولى شي ؟ په حركت 

منځته نه راځي اوس داوخت راغلى چې ټول بايد  كې بركت شته ګل بې لمره نه غوړيږي اونيكمرغي بې له مينې

  .يولاس اويو موټى شو

  ټولومشرليوه ته كتل چې څه وايي !؟

ګيدړ : بياتوكل كړ: زه خو كمزوري نه يادوم هغه خووږي چرګان دي هروخت چې دانې وشيندوراټوليږي له هغوژاړم 

  .چې په رډو ورته ګورو اوهيڅ كولاى نه شو

  .ظريوډير خوند وركړى واوهرټكي ته ځيرلاس ترژنې ناست ومشرليوه ته دګيدړ ن

  .ګيدړددې له پاره چې ټولو ته ځان ډيرنږدې اودوست وښيي كړه يې : زمازړه تاسې ته راته ځكه پښودلته راوستم

  يوه بل ليوه : خبرې ډيري سريې يودكارپايله په څه وي ؟

وكړي اولارې چارې ورته وښيي نو ټولوته يې وويل بيا مشرليوه غوښتل چې په دې مسايلوكې له ګيدړسره مشورې 

  . ګورواوس ځئ

ګيدړهم چې دليوانو دبې عقلۍ پوره جاج اخيستى و دبيا ليدو په هيله يې ځان له ليوه څخه فارغه كړ ځكه چې 

 .كارونه ډيراووخت لږو

 دويمه برخه

  .ې روان شوبياګيدړ له ويرې شل زړوج يوكړل اوپه منډه منډه ، دپړانګ په لور 

داچې ليوان يې دخپل مكر په جال كې راوستي ووډير خوښ ښكاريده او له ځان سره يې ويل ستاسې څه اوڅه وكړم 

. تل موږ ستاسې تورمخو نه په عذاب يونن به موزه خوښ شم بيا به يې دخپل سرسره لوبې كول راپه يادشول لږ به 

   .ټكنى شو

  :اوپه زړه به يې تيركړل

 ننګيالو دي دا دوه كارهپه جهان د 

 يا به وخوري ككرى يا به كامران شي

  بيا به پوره ډاډمن شو ، دليوانو بې عدالتيو ظلمونو اوتيريويې

په زړه اوربل كړى و زړه يې تڼاكې و . په پوره كچه يې ترې زړه تور شوى و، چې دسپينيدونه وْ اودالمبې ترهغى نه 

ړي نه وو، ښايي په ځنګله كې پردوى نور ډيرغښتلي اوقوى ځناورهم سړيدې چې دوى يې تباه اوپه مرګ جاروك

  . وومګر هرسړى خپل تربورلري اود دوى تربوران ليوان وو، څومره رخه يې چې له ليوانو راتله له بل چانه راتله

  . په همدغه ګوړه ، ګوړه يې خو له خوږيده راخوږيده چې دپړانګ خواته ورورسيده

يې كلك ټكان وخوړپه تيره بياچې لا پړانګ غوږونه دده په خواشك كړل له هيبته يې پرلينګواوبو دپړانګ په ليدو سره 

لارې وكړې ، بله لارنه وه څه يې كړى واى دخپل ارمان دپلي كيدو اوابزادۍ له پاره يې سرپه لاس كې نيولى واوخپل 

مري كړه اوهمدالامل وچې تراوسه په زړه يې ډير غټ كړى و او هر وخت به يې ويل كه رنګ دې دګيدردى زړه دز 

  .بره روان و

او له هغې ورځې راپدې خواځان ورته پوره كره ښكاريده چې ښځې زمرۍ ته يې دهغى خپل تصوير داوبو په چينه 

كې وروښوده او ورته ويل يې چې زمرى له تاپټ له دې لاندې زمرۍ سره مينه كوي اوهغې دهمدې خبرې په 

ى پسې اوبه ته وغورځاوه ، بيايې چغې وهلې اوده ورته له پورته رډرډ كتل خندل اوويل يې اوريدوسم ځان دبلې زمر 

  . )) وه ګنجۍ خراړې ديو ګوزاره ژلاړي ((

  .په دغه شيبه كې يې يوخداى ) ج( له زړه خبروخوپه ښكاره ډير زړور پړانګ ته ورنږدى شو

  .اوجرات يې وركړچې څه غواړيپړانګ هم دخپل شهزاده اواصل خوى له مخې ورته ببرنه شو 

  .ګيدړ پړانګ ته نږدې كښيناست له يوه داړچينګي سره سم يې دمكرپه سلګيو اوستينولاس پورې كړ

پړانګ چې ډيرزړه سوانده اومهربانه و، ددې سره سره چې دګيدړانو دمكرونو اوتيرايستنو هغه كيسه ورته ياده وه 

واو يوناابشنا اوبې رقمه شي ورپسې ځغاسته اوحتى زمرى اوپړانګ هم چې يوه ورځ دځنګله ټول اوسيدونكي مخ كې و 

له دې ويرې چې دابه ډير قوې شى وي په رښتيا چې له تش ټوپك دوه كسان ويريږي نورله دي ويريدل اوداله هغوى 

ې رنګ نخو له خپلې ويرې ورپسې وكله چې اوبه مخې ته راغلې ټول پوريوتل ، ګيدړ مكارچې په اوبو ورګډشوه دڅرم

يې اوبو يووړ نوچې نوروبيرته وليدل چې ګوري ګيدړدى يواځې يې غوښتل چې دخپلې څرمنې په رنګولو پرنوروپاچاهى 

 وكړي هماغه وچې ټول ورپسې راوګرځيدل او....... .خوبياهم د پړانګ په زړه كې تيرشول ، 

  .ملا تړ اولورونه به يې كوم تيرپه هيرداچې دې دومره زړه كړى اوترما راغلى هرڅه كار اوپيښه چې وې په پوره 

  .په دې وخت كې ګيدړ بياپه ستينولاس پورې كړ

  .دپړانګ سوداوارپه وارډيريده اوسوچونوپه سراخستى وچې داڅه وايي

  .ګيدړ يوڅه پوزه كش كړه اوبيايې په نيولي ابواز چې ورو،روبيا صافيده پيل وكړ

انه كړي او تل زموږ دسرسيورى اوسې ، موږته دمور اوپلاره مهربانه ګيدړ : زمونږ دسرتاجه خداى مودې بې له ت

  !پاچا

دپاچادتوري په اوريدودپړانګ غوږونه بيا شك شول اوبيايې انديښنه شوه چې دابلامړى څه وايي زه ليونى يم اوكه په 

  .دې څه شوي دي

  بيايې كړه : چل څه دى ؟

ولو مكرونو نه كار اخيسته ددې له پاره چې موضوع مهمه تانه خيرات شم ټول ځنګل خبردى. ګيدړله خپلو ټ

  . اودپړانګ احساسات راوپاروي غوڅه خبره يې نه كوله

  . دپړانګ زړه بيا تنګ شو

  .پړانګ : وايم ځنګل په څه خبردى

  . ګيدړ : تاته لوګى لوګى شم

  پړانګ : په همدي خبرې ) لږپه قهر (

احساساتو كې راغلى اوهم ورسره جوخت ګيدړ يوڅه ويرې هم واخيست ګيدړچې پوه شوچې پړانګ اوس ښه په 

  . دپړانګ ټول ويښتان زيږه شول بريتان يې هم شك شول اودسترګو كاسې يې سرې سرې شوې

  ګيدړ چې هرڅه په پوره ځيرسره څارل واراوپارېې لږ څه خطا شو خوژريې وويل ماخوب ليدلى ؟

 شي تعبير يې كړى ماپه ظالمانوبه چپه ))

 (( چپه كاكل مې خوب كې دجانان ليدلى دى

  له دې سره پړانګ لږ څه غلى اوپه فكركې كيوت چې داڅه وايي دخوب يې زما سره څه اړه ؟

 ګيدړبياپه ژړاشو

په دې وخت كې دپړانګ زړه ډيرنرم شوى واوفكر اخيستى وچې ګيدړخوهسې نه دى راغلى حتمې يې خوب په 

  .ماپوري څه اړه لري

 كې هيڅ شك نه وپړانګ چې دګيدړسلګۍ وليدلې دهغه سترګې هم له پريشانى سرې شوي وې ،  اوپه دې

دګيدړپه سريې لاس راتيركړاوبيايې ورته وويل : په ژړا اوسلګيو هيڅ نه كيږي ته خوروغ جوړيې نه چاوهلى يې اونه 

اونه خاندم اوكه نه بل څه دپلو بل څه يوخوب دى ليدلى دومره ژاړې زه هره شپه اوروځ خوبونه وينم مګرنه ژاړم 

  .لاندې مولۍ وي نوبياخوزما خبرول په كار دي . ځكه دپاچادغږ په اوريدو پړانګ حيران و

ګيدړ پوشو چې پړانګ پرې اوس ښې شيدې راپريښى دي اودهرڅه منلوته يې تياردى اوپه اسانه يې په خپلو لوموكې 

  : ښكيلولى شي نو كړه يې

سرداره ! سل دې ومري خوسردي نه مري ماخوب ليدلى چې دځنګله پاچامړشوى وي پوره زموږ دځنګله اوزړونو 

ګډوډي او پوره خپل سري وي تورزن او ............ په كې معلوم نه وي دلته پړانګ بيا ببراوګيدړ ته غوږ شوچې 

  . داحرامي څه وايي

تورمخي داسپين سترګي ، بى شمان ، كاسه  ګيدړ : ته دې ژوندى وې ژاړم په دې چې وينم له تا سو پرته دا نور

  . ليڅي ، سپي ، ليوان او ............. موږ ته پريتې تاووي دومره خولابې كسه نه يو

دلته ګيدړ لږغلى شوښايي غوښتل يې چې پړانګ څه ووايي او يايې دخوب دشاربنې له پاره ليوالتيا زياته كړي اوپتيلي 

 يې وچې همدادې وخت دىكه شفتلوكې واښه كړي ، 

پړانګ : هسې ځه خواره بې عقله داخوي خوب ونو بياولې دومره پريشانه يې څه په ويښه خودې نه دى ليدلى چې 

  ژاړې؟

  دړ : ) بيا دمكرنه شونډې ډډې كړې اوپه ژړغوني غږ يې كړه ( زماپه خوله نه راځي چې يې څنګه تاته ووايمګي

  .پړانګ ډيردقيق دګيدړ خبروته غوږ و دګيدړدې وروستۍ خبرې بياپړانګ دسودااوانديښنو په سيند لاهوكړ

 ږه مه سپينې سپينې وايه كه زما دزيان اومرګپړانګ : څه دې په خولې نه راځي زړور وايه په كورمى راننوتى يې ويري

  وي هم ؟

ګيدړ : نه قربان وايي دوست به دې وژړوې اودښمن به دې وخنده وي نه ويريږم زه ځان ستاسې خواخوږى بولم 

تل موستاسې دسيوري لاندې ژوند كړى تاسې دخپل ځان بولم ځكه درته راغلم ګنې ماڅه په مارپښه ايښې وه ، 

  . چيرته ملنګ عبدالرحمان چيرته عزيزخان

پړانګ : ) دپړانګ چې سودابنده وه خبره يې ورغبرګه كړه ( همداسې مې دروبو له، موږ خوهره شيبه په نيشو اوتماشو 

كې يو يواځې دځيټو په ډكولو اوتشولوښه پوهيږو نورهرڅه رانه هيردي ستاسې غوندې خواخوږو دوستانوته ډيره 

  .ه خبركړياړتيالروچې كله كله موله يوڅ

  . اوس نوراته حال وايه درسره ژمنه كوم چې هرڅه به ستاپه خوښه اومشوره كوم

رښتيا چې دخوښۍ شيبې لنډې وي . ګيدړ چې داهرڅه دهمدې خبرې داوريدوپه هيله كول اوس نوپوره دخپلو 

  كړونو په پلي كولو كې ځان ورته بريالى اوهوساښكاريده

  . اچې كوم خوب تاسې ته ووايه دهغه تعبير رښتياشىګيدړ : زموږ دزړونو سرداره : م

  پړانګ : ) بياببرشو ( اوهغه څنګه ؟

  . ګيدړ : صيب څوورځې كيږي چې ځنګل بې پاچادى زمرى له كوم پاڼه راغورځيدلى اومړشوى

  پړانګ : داڅه وايې ؟

ه يادوي تيرجشن كه تاسى ته ب ګيدړ : صيب تاسې راباندې په قهر نه شئ هغه خپل كبر وخورړدكبرجام نسكوروي په

هغه كارغه ته دشاهۍ تاج وركړچې ورپه سريې كړي په داسې حال كې چې داحق ستاسې وهماغه ستاسې صبر 

وواهه اوهلاك شو، نه يواځې تاسې بلكى موږ ټولو ته يې ډيربدنسبت كړى و هماغه زما خوب كټ مټ رښتياشوى 

ته دژړا اوتاسې ته ښايي دخندا خبره داده چې ليوان غواړي تاسې چې اصلي وارثان ياست خبرنه ياست مګر ما

  . پاچاهي اعلان كړي

  پړانګ : ) اوچته ودريد ( داسې به نه وي ؟

  .ګيدړ : كه زما په خبرو موباور كيږي همداسې ده ، ژربه يې واورئ

  . وېپړانګ له ډيره قهره توراوشين شواولكه چرسي سم له واره يې دسترګوكاسې له وينو ډكې ش

ګيدړ دپړانګ حالت ته كتل بيا ورخطا شوچې اوس سرخوړلى نه شي ژريې لاړې تيرې كړې اوپړانګ يې مخاطب 

  :كړ

  : جناب سردارصيب

تاسې وارخطاكيږئ مه دادهغوى جهالت دى امانت ځمكه هم نه خيانتوي داخوستاسې خپل حق دى مااوريدلي 

يړه نه دى حتمي دبازله ځالې بازپاڅيږي ، دوى په ځان خندلي دميږي چې اجل راشي وزرې وكړي ، بيا اخترخوپټ م

دي اوخدايزده څه يې خوړلي چې نه يې هضميږي هرڅه په يوه فكر اوتدبير كيږي بل هغوى څوك مني په ټول ځنګل 

كې له موږ بل څوك خواراوذليل نه شته تاسير دې زموږ له سره كم نه شئ كه موږ مړه هم كړي خو مشري به يې 

نو، او نه به له موږ ښه ورځ وګوري بيا ستاسې دعاپه كارده كه نورهيڅ نه وي غلچكي كوزارونه ها، ها، ودې، ونه م

  . دې خوبيا موږ ته پريږده كارغه وې دزاڼې مزل كاوه خپل يې هيركړ ددوى پوره راغلي ده

ه شو بل يوداسې ميړه پيدانپړانګ دګېدړخبرولږلږ سوړكړاوله ځان سره يې فكر وكړ چې په دادومره لوى ځنګل كې 

چې اوس ليوان راپاڅيږي اودواګواوسردارۍ شوق كوي په رښتيا چې وزرې يې كړي اوډيرژربه ترې سرونه غوڅ كړم 

  چې بيادچاسره څه چې په زړه كې هم داسې خوبونه ونه ګرځي دومره لويه سپك نظري ) !؟ (

  : كولى شي نو ورته ويې ويلګيدړ چې په دي پوشو چې اوس په پړانګ لكه يوماشوم لوبې 

ستاسې له پاره دادومره دسوداخبره نه وه موږ ته د انديښنې وړده ځكه موتاسې خبركړئ اوس نولكه غوږ ته لاس  ))

وړل دي هيڅ انديښنه مه كوئ اوس يوفكر په كاردى اوپوخ تدبيرداسې وګڼئ چې هيڅ نه شته زه به ستاسې له خوا 

م او تاسې به دواګوپرتخت كښينوي ، اوددوى خويوهم پريښودل نه دې په كار ټول دځنګل اوسيدونكي راټول كړ 

چې بل ته اوبه وركړي بيالږ چپ شوچې پړانګ څه وايي . ماخوهرڅه اوس دړې وړې كول خوستامشورې راته په تول 

بره دي له خ پوره ښكاري ، هرڅه به په خپله اوپه يوه فكرسم شي، داچې تاپرځان دومره تكليفونه تيركړى اوزه بى

  . دومره لوې پيښې خبركړم اوس نو ستاويل اومامنل

دوه مخى ګيدړچې پوره ويره ورسره وه پړانګ ته يې ويل )) تاسې هيڅ تشويش مه كوئ تاسې اوس ابرام وكړئ زه ځم 

 .حالات څارم

 دريمه برخه

ه كله چې دى ورنږدې شواودمشرليو ګيدړبيا په مكردليوانو خواته ورغى ګوري چې دځنګله ټول ليوان راټول شوې 

  : سترګې پرې ولګيدې

 سترګې مې ستا په لور څلور شوې

 ! څلوراته شوي اته شپاړس شوې ميينه

له ځايه اوچت راولاړ شواودګيدړمخې ته راروان شو ګيدړچې دليوه قدرداني وليده خپل قدمونه يې لوى كړل اوځان 

  . يې ليوه ته ورساوه

ټول ليوان راغلي ټول خبرشوي اوستاسې دراتلولارې موڅارلې ) زړه ( مې وچې يودروليږم  ليوه :ډيروخت دې تيركه

بيامې ويل هسې نه چې څوك خبرنه شي اوپلان شنډنه شي ځكه دويم ډيركم عقلان دي اويونيم كه ستاسې غوندې 

 . هوښيار اووطن پرست وي

ديږي په غوړوكې به مې شپي وي دچاخبره له ګيدړبيامن من غوښې واخيستې اوويل يې اوس نوكه خيروي ميله تو 

 . خوښيو په جاموكې نه ځايده

ګيدړ : جنابه بخښنه غواړم اورچې ولګيږي دوچوله غمه په كې لانده ام سوځي دسرونو لوبې دي دټال كيدوسبب 

وس ا داوماتراوسه په همدې فكر كاوه چې څه بايد وكړو ، وخت ډيرحساس دى موږ بايد يوه شيبه هم عبث نه كړو

هغه وخت رارسيدلى چې پلرونو، نيكونواوحتى موږورته ، شيبې شميرلې خوافسوس په هغو ملګرو چې په دغو 

  .ټاكونكيو شيبولااوس هم خبرنه دي

ليوه : نه نه غم مه كوه ماټول ليوان خبركړي ډاډه اوسئ واړه زاړه ټول راغلي ځكه دادويوكس كارنه دى ډزې په 

  . ول انقلاب راوستل څه اسانه خبره نه دهكراره نه كيږي بيادشمني ك

ددې خبرې سره ګيدړ بيامن من غوښې واخيستې اوپه زړه كې يې پټ شكر ويست چې ټول دمخې راغلي ، نن به 

  . يې دسرونو منارى ګورم كه خيروي

  .ګيدړ : ټول كارونه به ابسانه شي زه پوره ډاډمن يم چې زموږ په يووالي به ټول ظالمان ورك شي

يوه : منم چې زمونږ قوت به ظالمان چپه كړي خودانور خواران چې تل زموږ له خواداړل شوي اوخوړل شوي دوى ل

  . به څنګه په ځان راټول كړو هغوى خوله موږ ) ځناورو( نه ويريږي

وى دګيدړ : نه نه مامخكې وويل چې هيڅ تشويش نه شته يواځې لويه ستونزه دظالمانو نسكورول دي پاتې شول دانور 

، ته به اعلان وكړوچې نه يواځې زموږ له خوړلواوداړلو په امان شول بلكې دكور ، ډوډۍ او....غم يې هم موږ خورو 

 ګوره چې بيا ټول زموږ تابع اوملاتړې كيږي اوكه نه ، نوې نوې پروجې اونوې خبرې به هرڅه نوي كړي ، 

پاچايۍ كې په چابنديزنه شته هرڅه چې كوي خود  ورته به ووايو چې نورنوهرڅوك پوهيږي اوخپل كاريې زموږ په

اختيار ه دي، هرڅوك به يې خپله ګټي اوخپله څټي هيڅوك دبل چادكاراو خولو تويولو نه شي اخيستلاىكور، ډوډۍ 

 او..... دابه زموږ لومړنى شعاروي

لاس  دلى كيږي اونه پرېاودابه هم روته اعلان كړوچې څوك له هيچانه شي ويريدلاى. په تيره چې لاپه سترګونه لي

  . وهل كيږي داټولې زړې اوبې مفهومه خبرې به ختمې كړو

ټول بايد چې زموږ اطاعت وكړي اوكه ويريږي هم بايد زموږ نه ووريږي ځكه چې هرڅه كولاى شو.ټول قوت مو په 

  . لاس كې اودځنګل ټول وسايل موپه اختياركې دي

به بيانروي چې زموږ خلاف ابن په خپل زړه كې خلاف خبره تيره جناب مشرصيب دهرڅه زيربناء اقتصاددى څوك 

 كړي، 

ددبدبو خاوندان به يومخ ختم شي، خان، خانۍاوځان ځانۍ به ام يومخ په اوبو لاو ) لاهو( كړو، هيڅوك بيادومره 

  .نرنه وينم چې موږ ته بريتې تاوې كړي

فقط چې ستاسې اجازه وي سركوزى) خوګ( به زموږ  هوتاسې بيخې بي غمه شئ زه به تاسو ته ټول نظام برابر كړم

ددولت لپاره يوه لويه اومفصله كړنلاره اواساس نامه جوړه كړي اوهم دارنګه به دمخالفينو دټكونې اوله منځه وړنې 

لپاره يوه ښه اومنظمه وحشتناكه اردوهم جوړه كړو چې په تشكيل كې به يې په خپله ليوان ، سپي اودځنګل نورمخلص 

  .ماران اوغاښور تنظيم كړو داړه

ليوه دې ټولو خيال پلووته سرښوراوه اومسكى ، مسكى كيده دګيدړ ويناچې تمامه شوه ، ليوه بيا وخندل اوويې ويل 

  ) ډير هوښياريې اوياخو خبروې ، دغه ټولې خبرې چې تاويلې مافكر

 ورياده شوه چې سودايې په كې بنده كاوه چې مادرته ټكي په ټكي ويلي وي په دې ځاى كې ليوه ته مخكنۍ خبره

وه خپلې خبرې يې غوڅې كړې اوله ګيدړنه يې پوښتنه وكړه، رښتيا تاويل ما خوب ليدلى زما سوداوه ښه شوه چې 

  .راياده شوه لمړى راته خوب بيان كړه بيابه ګورو

په دې حساس وخت هغه چې وايي درواغجن حافظه نه لري له ګيدړنه هم دخوب ليدل هيروخوددې له پاره چې 

كې دليوه شك پيدانه شي ژريې كړه هودرته وايم ښه شوه چې تارايادكړ كه رښتيادرته ووايم اصلاً زه همدې خوب 

  ! دومره زړوركړم

خوب وينم چې دځنګل سرداران ټول په درانه خوب بيده وېي سخت ژمى وي په ابسمان كې تورې تورې وريځې 

ك سپين وي اوزه سخت تږى يم اوبه مې لټولې خوااوشاټولې واورې وې اوزه ورو اوړي رااوړي اوټول وطن په واورو ت

  ورودچينې غاړې ته روان وم چې هلته ګرمې اوبه وڅكم په دې وخت كې ليوه پرې غږ وكړنو بيا ؟

  . ګيدړ : بياصيب ګرمواوبوته ونه رسيدم اوهمداسې تږى راپورته شوم

  ابه څنګه خوب ليدلى وي؟ليوه : ستادې انصاف روزي شي ماويل چې ت

ګيدړ : نه صيب تاسې پونه شوئ دخوب ماناته ګوره ستاسې چې هرڅه نظروي مګر زمالپاره دغه خوب يونوى زيرى 

  . راكوي

  ليوه : دڅه شي زيرى ؟

ګيدړ : ديوبدلون اودداسې اوښتون چې زموږ اوستاسې په كې پوره ګته ده بيا به داخپلې غټې غټې بريتې تاوو اوبې 

  .مه به ګرځوغ

ددې خبرو سره ليوه بيا چورت واخيست ټول خوب ورته په رښتيا ډير خوندورښكاريده خوچې دګيدړتږي 

راپاڅيدلوته به يې پام شو بيا به يې بريتان زوړند اويوڅه شك به واخست ژربه يې په زړه تيركړه : خيركه هرڅه وي 

  .په ګيدړبه وي

  ليوه : پروګرام څنګه دى ؟

  . هرڅه تيارټول كارونه جوړ دي مګر زه تاسې سره يوه وروستۍ مشوره كول غواړمګيدړ : 

  . دواړه له نورولږ راجلاشول

دليوه په زړه چې دقدرت لمبې بلې وې تادي يې وه چې ژرځان دليوه نه دپاچا په نوم ونوموي مگګر دګيدړپه زړه 

  . چې دقهر اوكسات لمبي بلې وې بيابل شان وې

خلاص دي داسې فكروكړئ چې تاسې سرله همدغه شيبې دځنګل عام اوتام واكدار ياست خوزماپه ګيدړ : هرڅه 

   نظريو ډيركوچنى اوناچيزه كارپاتې دى چې دهغه وروسته به زه درته دبرياوو مباركي اودعاكوم

  .ليوه په سوداكې شو

  ! ليوه : راته وايه چې خلاص يې كړو ؟

  .پاتې دى ګيدړ : درټل شوي پاچايوكوچنى زوى

 .ليوه : كه دې خوښه وي دپړانګانونه به يې مخكې كړو

ګيدړ : نه صيب زه خوپه هركاركې ډيرفكر كوم ځكه ستاسې ناكامي زموږ ناكامي اونابودي ده اوس خوموږ نوك او 

  .اورى يوهرڅه بايد په دقت وشي

  ليوه : وخت نږدى ستاسې څه خيال دى ؟

اخوهسې هم هيڅ نه شي كولاى يعنې زموږ دخوځښت مخه نه شي نيولاى ، زه ګيدړ : مشوره زماداسې خوښگه ده د

  وايم له وژلو به يې تيرشو ژوندى به يې په مړوحساب كړو

  ليوه : اوهغه څنګه ؟

  . ګيدړ : عزت به ترې واخلو اوسپك به يې كرو، فقط تاسې مې خبركړئ نوربې غمه شه

اسې ټول ليوان په يوه ځاى كې راټول كړئ زه ځم چې ګيدړانوته نوروخت نه ضايع كوواوس داوخت رارسيدلى چې ت

 . وظيفه وركړم چې دځنګل ټول اوسيدونكي ستاسې په حضور كې راټول اوملا تړمواعلان كړي

 څلورمه برخه

 ليده اشنا ګران دي د څومره په ما

 ځمه لاړمه اوس راغلمه اوس بيا

 ه پړانګ چې دګيدړدراتلو په لاركې سترګې ښخې وې دګيدړپه ليدويېګيدړ : په نيولي نيولي ساپړانګ ته ځان ورساو 

  . غاړه تازه كړه

   پړانګ : څنګه سانيولى اوترور ښكارې ؟

  . .ګيدړ : سردارجنګل تاته لوګى شم ترورپه دې يم چې دليوانو بې حيايي مې ژړوي

  ! پړانګ : تاوڅارل څه غواړي

چې كيږي پړانګان خبركړه هغوى ټول راټول شوي اوساعت ګړۍ دځنګل ګيدړ : پلاربه مې هم ترووريږي څومره ژر 

له ټولو اوسيدونكيونه دپاچاهۍ ملاتړ اوبيعت غواړي ، هلئ څومره ژر چې كيدلاى شي زموږله وسې خو همدومره 

منډې كيدلاى شې چې كوويې جنګ اودليوانو ماتول نوستاسې كاردى اى كاش چې څه زموږدلاسه پوره واى بيابه 

ې ليدل واى خوافسوس تشه لاسه ته مې دښمن يې زور موپرې برنه دى اوستاسې خويووليدلى اومات غاښ هم تاس

  . ورته كافي دى

  .دپړانګ په زړه نورې هم داورلمبې بلې شوې

  .پړانګ : ستاسې بلاهم ترې خلاصه ده غم يې مه كوه ډير ژربه خبرشې چې ځنګل له ليوانو اوداړه مارانونه پاك شو

 ه دې تازه ګرځي غم يې دلا لي په سرمست

 ګيدړ د ليوانو په دغوكړو باندې په ښكاره ځان ډير

  خواشينى اوخپه ښوده خوپه زړه كې پرې لوى اخترو او ويل يې

  توره دې لا لا وهي مړۍ دې عبدالله وهي

  . كه خير وي هرڅه به تيارپه تياره راپاتې وي واه واه يولاس او دوه مخونه

اسې دغه همكاري اوخواوږي به هيڅ كله هم هيره نه كړوبلكې دنيكه مرغه زموږ په درباركې تاسې دتل پړانګ : ست

  .لپاره ځاى پيداكړ

ګيدړ : مننه داستاسې پيرزوينه ده ګنې موږ اوښورواډير واټن منځ كې دى خوبياهم ستاسې په لطف هرڅه كيدوني 

ه ځان ګڼلې كه اړتيا شوه خپله وينه به هم ستاسې له سره دي ډاډه اوسئ چې زموږ ټول قوم درسره ولاړ اودامو پ

قربان كړو. او ښايې زما په قربانۍ به جوړې پوه شوى ياست ماخپل سرپه لاس كې ونيوه اوستاسې دپوره معلوماتو 

په خاطر دهغوى تورمخوظالمانو پلو ورغلم ترڅودوروستي پړاودټاكلوله پاره پوره اوسوچه معلومات راوړم چې ددې 

  . ارتصورپه ويښه څه چې په خوب كې هم مانه شو كولاىك

پړانګ : مننه ، مننه ، منويې اونن به زه هم ستاسې ددې ميړانې په مقابل كې تاسې ته په خپل څنګ كې دتل له 

  .پاره ځاى دركړم اوزموږ په سيوري كې موچې هرڅه غوښتل په ازاده ډول يې كولاى شئ

 نو ته په خپل سيوري كې ځاى راكوئ همداستاسې مشري، شفقت اوخواخوږي ګيدړ : كورمو ودان چې موږ ذليلا

په ډاګه كوي كه رښتيا ووايم ځنګل ستاسې په واكمنۍ ښه ښكارې چې له اصله او پلارنيكه موكړې ، پاتې شول دا 

شى په  لنور ليونيان دوۍ په ځان خاندي اوپه خپل ژوندانه تنګ شوي اوداسې ښكاري چې پرته له مرګه به هيڅ ب

  . .لاس رانه وړي

يواځې همدومره شيبې لاپاتې دي چې نورملګري خبراودليوانو جرړې وويستل شي موږ لاس په دعااوستاسې دبري 

 . په هيله يو

 : پنځمه برخه

 وان په شا نه ځيدا كار 

 ځي د كهكشان په لور

غې اودخوښۍ اتڼونه يې كول اوويل يې ليوان ټول راټول شوي وواوزوږيې جوړكړى وتل دې وي .... اونه دې وي چ

موږ به دظالم په سرو وينو سورانقلاب راولو ، موږ نورنه ويريږو دخولې كلپونه مو مات اوسكوت موختم كړى اوموږ 

ډاډه يوچې زموږ انقلاب په شانه تلونكى ، شكست ناپزيردى موږ سره داولس زور دى اودغه زور ورسيلاب ته هيڅ 

   . لاى ، موږپه خپله لوى طاقت يواوبل طاقت نه شو منلاىڅوك نه شي مخې ته رات

  :مشرليوه چې دالويه اجتماع وليده ځان ترې ورك شواوراټول شوې قوم ته يې وويل

ددغه لوى ځنګله دفردفرد وطن پرست په تيره بيا تا سو خوارانو نه چې تل مودارتجاع اودتيررژيم داستبداد دلاسه 

 دلى دى او په بيلابيلو نومونوټكول شوى ياست ، زيات زجرويستلى اوستم مولي

  ! تاسې ته دزړه له كومې دسترانقلاب مباركي وايم

تاسې پوهيږئ اوبلكې وموليدل چې پخوادځنګل واك ديوظالم په لاس كې وهرڅه چې يې غوښتل هغه يې كول 

ياست چې موږ ځان واكمن  اونورټول دځنګل اوسيدنكي يې له پامه غورځولي ومګر نن تاسې ټول اولس ددې شاهد

نه بولو بلكې تاسې ټول دخپل وجودغړي بولو داچې دغه دخوارانو زياركښانو انقلاب دى موږ پيلې ده چې دځينو 

كارونو او نومونووياړهم ستاسو خوارانو اوغريبانو په نوم كړو. چې دهغې جملې نه به زه يو.دوه اوس تاسوته په ګوته 

  . كړم او............. بيا

لومړۍ ټاكنه : تاسو ته جوته ده چې په دغه لوى ځنګل كې له ګيدړه خوارمګرهوښياراوپوه بل څوك نشته موږ دخپلې 

 سالمې پالسۍ له مخې هغه ته په مجلس كې ځاى وركړاودمشاورپه توګه دتل لپاره زموږپه كابينه كې وټاكل شو، 

هغه په چاري كاروي تاسې وګورئ زموږ دځنګله دويمه بيلګه : تاسې به اوريدلي وي چې وايي چيرې چې كاروي 

غوايان څومره زحمت اوباسي داسې نه چې تاسې اويادانورزحمت كشان نه ياست بلكې دټولو په نسبت چې سخت 

اوډيركاركوي هغه غوايان دي ، نوله همدې امله زه لا زمه ګڼم اوستاسو څخه هيله كوم چې زموږ دغه ستراووياړمن 

  .  خواراو زحمتكش په نوم يادكړئانقلاب دهمدغه وياړلي

ستاسو رژيم به دګران ځنګل دپرمختيااولوړتيااوداولس دابرامۍ په لاركې پراخه هلې ځلې پيل كړي اومثبت ګامونه 

به هم اوچت كړي ، موږ تشې وعدې نه كووبلكې په عمل كې به داجوته كړو چې دځنګل داببادۍ له پاره كار 

به دځنګل دهغه شميراولس اوسيموته وي چې زيات محروم ساتل شوي اوډير زيات  كووالبته زموږ زياته پاملرنه

  . ستم يې ليدلى وي

دځنګله له ميړني اوقهرمان اولس څخه زماهيله داده چې دژړه له كومې دخپل دغه دولت ملاتړوكړئ اوله موږ سره 

دسمسورتياله پاره ترلاس لاندې نيسي ، همكاري وكړئ ، په هغو پروژوكې چې دستاسونوى دولت به يې دځنګل 

جدي اوفعاله ونډه واخلئ ، دانقلاب دمترقي هدفونو ترسره كيدوكې دزړه له كومې زيار وباسى اوپرې نږدئ چې 

داولس ماتې خوړونكې دښمنان دخپلې بې شمانه توطيو سره دستاسو ترمينځ بى اتفاقى واچوي اوپه خپله ترې ګټه 

ې ستاسو دولت دځنګل دملي اقليتونو له ټولو ولسونو سره دهغوى دطبقاتي موقف له مخې واخلي ، بايد وويل شي چ

  چال چلند كوي نه دنژاداوپوټكي !؟

زموږ دانقلاب دښمنان زموږ انقلابي دولت نه شي تحمل كولاى له دې امله چې زموږ انقلابي دولت دكارګرانو ، 

دطبقاتې ستمګرانو اواستثمار ګرانو دګټو اودهغوى چې هرڅه اوزياركښو پرګنو څرګندوى دى، دخيټورو فيوډالانو 

  . دميم زرما ټول يې زما په وزن ګردانوي ضد وي

اوښايې دښمنان داتورهم ولګوي چې موږ ستاسې دعقيدوي او فكري لاروخلاف يونه موږ په ډاګه وايو چې هرسړى 

  پيدادى خپل خپل كارلره كنه !؟

 -هرڅوك چې هرڅه غواړي په ابزاده او ديموكراتيكه فضاء كې يې كولاى شيموږدهيچااوهيڅ كارمخالف نه يو، 

مورهيچاته غړوندى نه اچوو مطلقه ابزاد اوخوداختيار ياست هر څه چې غواړئ پرته دهربنديزيې سرته رسولى شئ 

  زموږ دولت هر ډول تنګ نظري غندي اوهيچاته به اجازه ورنه كړو چې دچاپه شخصياتوكې لاس ووهي!؟

  .په دې بايد هم پوه شو چې دغه ستردوران جوړونكى انقلاب مفت او وړيا لاس ته نه دى راغلىاو

اودملي ضد رژيمونواودتيرو ظالمانوپه خلاف چې دپيړيو پيړيو راپدې خوايې زموږ پرولس باندې بې رحمانه ظلم 

  . عوني ماڼى رانسكوره كړهاوستم كړى دى خپلې پرله پسې اوبې امانه مبارزې پيل كړې اوبالاخره مو دغه فر 

ګرانو! ستاسو انقلابي دولت به په هيچاپورې اړه نه لري ستاسو دولت به ميراثي دولت نه وي چې څوتنه دځنګل 

  .تش په نوم سرداران دهغه واكداري كوي

  .بلكې له دې وروسته به ستاسو ددولت اداره كوونكي دځنګل په مليونوتنه شيف ميړني اولسپال وي

ددولت مشرتوب به دكار ګري طبقې دځنګلي ولس په ديموكراتيك ګوند پورې اړه ولري نه په هغه اودغه  ستاسو

قوي اوكمزروي تورواوسپين پورې ستاسو دانقلابي دولت غړي به دځنګله دبيلابيلو قومونو اوسيموڅخه وي 

وندي كارروپه ګوند كې دسياست اوپوهې له مخې به نه وي مقرر كړى شوي بلكې دهغوئ دمقرريدو معياربه ګ

زيارګالل ، وطن پرستي اوفداكاري اودهغوى له بيلابيلو ګوندي مبارزو نتيجه وي كه چيرته دګوند اودولت كوم 

غړى په هرمقام كې چې وي دګوند اود انقلابي دولت داصولو اومقرراتو څخه سرغړوي سملاسي به جزاوركړى شي 

زموږ دانقلابي قوانينو اوفرامينو احترام وكړي اوپه هرصورت كې دځنګله ټول اوسيدونكي مجبور اومكلف دى چې 

  !يې ومني اودمخالفت په صورت كې به ټولو ته دسرپه كاسه كې اوبه وركوو؟

چې نوروته عبرت شي ، دامهمه نه ده چې هغه يوكس وي اوكه په زرهاوو وي ، ټول به دسوټي په زور لاري ته راولو 

  .اويابه پرې هديرې ډكوو

نګ چې دپړانګانو اوليوانو پسې ولاړ ، ګيدړهم له ډيرې خوښى خپلو ګيدړانوته ولاړ ټول يې راټول اوخپله وينايې پړا

 داسې پيل كړه ، 

  ! اى زمابي اتفاقه ، په خوب ويده اوپه ځان مين قومه

رواهرڅه م ، ستم ناترڅوبه دبل لاس لاندې ژوند كوو، ترڅوبه مودتمې اوهيلې ځنځيرونه په غاړه كې وي اخرڅومره ظل

يوحد لري ، تركومه به دبل څپيړې اوزموږ مخونه وي ، زه نه پوهيږم چې موږ په كومه ورځ پيداشوي يوچې ازلي 

  بدبخته يو، ستاسې دزغم كاسۍ به كله ډكيږي ؟

 ! اى زمادپيړيو ، پيړيو بدبخت اودلټۍ اوبې ننګۍ په خوب ويده قومه

  اتوئ؟تاسې به دغلامۍ هنكړۍ كله اوڅنګه م

اي زما دګلونو په څير دانه دانه ميړونو تاسې به كله په يوه تار پييل كيږئ او په يوه خوله يوه غږ اويوګزاربه دظلم 

  .ماڼۍ نسكوروئ

تاسې به كله تاريخ جوړوئ اوتاسې به كله ځان دګيدړپه نوم نه بلكې ديواتل اوسرښندونكى قوم په نوم په دانورو 

  ظالمانو پيژنئ ؟

وايم چې دبل دلاس لاندې دزركاله پاچاهۍ نه ي وساعت دابزادۍ ژوندغوره اوبهتردى، دنورودمينت دغوړو، زه خو 

 زيړو نه دخپل همت سپوره توره ډيره ښه ده ، 

زه وايم نن موږ ډيرخوش بخته يوله نيكمرغه ښه موقع په لاس راغلې راځئ چې ټول يوموټى په يوه لاره روان اوديوه 

  .وى ځنګل په تاريخ كې ځانته ددغو نورو قومونو په څير يونوى اوښكلى باب پرانيزومشر كشران شواودل

  : اوريدلي به مووي چې وايي

 به هركاركه همت بسته ګردد اګرخارى بودګلدسته ګردد

تاسې وګورئ زموږ په ځنګله كې ترټولوكوچنىاوكمزورى موجود ميږيان دي هغوى دخپلې خيټې اهل اوعيال دنفقى 

شپه اوورځ په ځان يوه كړې ، باران ، رڼااوتياروته هم نه ګورې اوپه هر حال كې دخپل همت او مټ په بركت  له پاره

  . ځانونه په خپله ساتي اوزموږ غوندې دخيټو دوزخونه دنوروپه پاتې شوونو نه ډكوي

ه ترڅه وخته دانسان په خوانى نكل دى وايي چې يوه ورځ اوښ فكر وكړچې ددومره غټوالي ، قوت اولوړوالي سره ب

غلامي كوي اوپه لسګونواوسلګونو به يوه مزې پيلي ديوه كوچني خره پسې روان وي په هغه كې دغه فكراوزړورتيا 

يوعجيبه انقلاب راوست ټول په يوه خوله اويوه واردانسانانو په مقابل كې راپاڅيدل ډير شمير انسانان يې 

 په تيښته بريالي شول او په دې توګه اوښانو ابزادي ترلاسه كړه دامې پهترپښواوسينولاندې كړل اويو شمير ترې ايله 

  .دې پورې وكړه چې موږ ته هرڅه په خپله برابر شوي زه فقط ستاسې بيدارول غواړم

اوپه دې ډاډه يم هرڅه چې پيښيږي زموږ په ګټه دي هره ډله زموږ تابعداره ده . زماداحسان لاندې دي ، زه فقط 

ړور ول ، يوموټى كول اوديوه مشركشران كول غواړم كه مو همت دلاسه ورنه كړوګنۍ چې داهرڅه تاسې ځيرول ،ز

  . به خيالي نه بلكې عملي به وي . نوبيازيرى دركوم چې هرڅه مومبارك شه

ټولو مشرګيدړته په غاړه كې اميلونه اوګلان اچول اوبيا به يې له خوښۍ اتڼونه كول ډول ، ډول نارې اوسورې وې 

اويوبل ته يې دمباركۍ نارې وهلې چې دربار موخپل شوهرڅه موخپل شول اوس به دځنګل ډيرلوى ،لوى ځناوران 

موږ ته سلامگي راځي ، موږ له ويشه په تالاخوښ يودهر يوه برى زموږ برى دى په يوه غشي ډوه ښكاره اوبه يوه 

  . وربل كړى كه خيرويڅپيړه دوه مخونه ټول مواخته كړل چې بدغواړي په بدواوړي اوس موا

ټول به په كې سوځي شكر چې تورمخوليوانو بې شمه سپيواو ..... نه خلاص شوو، داټول وياړدمشرملګري دى 

هرڅوك دې داسې مشران ولري، بيابه ټولو غږ كړ، موږ پرې وياړو موږ پرې وياړو ، بيابه يې دمشرپه وياړداړې 

  .......... رى فالانى تل دې وي زموږاومښوكې وجنګولې اوغږ به يې كړژوندى وي ملګ

ګيدړ چې خپل ډيروخت يې په غاروكې تيركړى و اوهرڅه يې په ځان درولي و اوس يې چې ارمان په پوره 

كيدوښكاريده دى هم له ډيرې خوښى نه مستۍ راخيستى ودمينې ،محبت اودعشق لمبې يې اوس په نفس بلې 

 . سره دعشق په سيندلاهووشوې وې نور ونارې وهلې اودى له خپلې مينې 

ډيرې شپې ورځې تيرې شوې زمرى له بې هوشۍ نه په سد شوى واودزخمونوخولې يې هم يوڅه سره ورغلې وې چې 

له غاره رابهر شواودى لاهغلته وچې درد به واخيست ګيدړته به توراوشين شو اوله ځان سره به يې ويل خداى )ج( 

   . تاناځوانه سره ګورمبه مې ښه كړي زه به 

  . څه ټپونو پريشانه كړى واوڅه يې ګډوډ خوبونه ليدل

  . يوه شپه يې خپل ماشوم اومعصوم بچى په خوب كې ليده چې ګيدړ يې لكۍ پورته كړې اوسپكاوى يې كوي

  . له همدغې شيبې وروسته غار خوندورنه كړرابهر شواورساخپلې خيلخانې ته ورغى

  . څ خوښي ونه كړه اودسترګوپه كاسوكې يې اوښكې ډنډوېبچي دپلارپه ليدوهي

  . زمرى پوشو چې څه پيښه خوشته

  : زمري سم له واره دځنګل ټول اوسيدونكى راټول كړل اواعلان يې كړه چې

  : زما دزوى سپكاوى چاكړى

 دى خپله پاچاهيزه يې زړورتيامنم، انعام وركوم هرچاچې دغه لوى جرائت كړى دغه زړوتيااوجرائت يې دستايلو 

  . ستاسې ټولو حاضرينو په مخ كى دهغه په نوم كوم

ګيدړچې په زړه خوړلې وه دلته يې يوواربيا غوښتل چې دخپل بام واروې په بل واچوي په څنګ كې يې ناست خره 

ږ موته پام شوژر يې ورته غوږ كې وويل )) چې پورته شه همدادې وخت دى ووايه چې داكارماكړى ، پاچابه شې ، ز 

  .دټولو پاچا

  :بې عقله خرهم پرته دكوم فكر اوسنجشه پورته شو اوغږ يې وكړ

  (( اى حاضرينو تاسې دې خبرشئ چې داكارماكړى ))

داساعت خوزمرى له خدايه غوښته سم دلاسه يې خر ميدان ته راكش اوټولوته يې وويل يو، يو راځئ اوپردغه باندې 

اوپه خره سپريده دګيدړ وارچې راغى خرډير ستومانه شوى وسريې څه له  سپريږئ دپاچاامروهريوپه واروار راته

  . ستړيااوڅه له شمه زوړنداجولى وفكر يې كاوه چې په څه غم واوښت

ګيدړ چې ورنږدې شو ورته يې په غوږ كې وويل پورته ګوره اوس چې پاچاشوې موږ خوارانوته نه ګورې همداوخت 

خواني چلونه اومكرونه ورپه زړه شول زغم يې تمام شو اوپه دواړو يې ورغړم وچې زمرې ته دګيدړ په ليدو دهغه پ

 . كړ

